
A.L. 449 tal-2020

ORDINANZA DWAR IR-REGOLAMENT TAT-TRAFFIKU
(KAP. 65)

ATT DWAR L-AWTORITÀ GĦAT-TRASPORT F’MALTA
(KAP. 499)

Regolamenti tal-2020 li jemendaw ir-Regolamenti dwar il-Liċenzi 
għas-Sewqan ta’ Vetturi bil-Mutur (Emenda Nru 3)

BIS-SAĦĦA tas-setgħat mogħtija bl-artikolu 54 tal-Ordinanza
dwar ir-Regolament tat-Traffiku u l-artikolu 43 tal-Att dwar l-Awtorità
għat-Trasport f’Malta, il-Ministru għat-Trasport, l-Infrastruttura u l-
Proġetti Kapitali, wara konsultazzjoni mal-Awtorità għat-Trasport
f’Malta, għamel dawn ir-regolamenti li ġejjin:- 

Titolu.

L.S. 65. 18.

1. It-titolu ta’ dawn ir-regolamenti hu r-Regolamenti tal-2020
li jemendaw ir-Regolamenti dwar il-Liċenzi għas-Sewqan ta’ Vetturi
bil-Mutur (Emenda Nru 3) u dawn ir-regolamenti għandhom jinqraw u
jinftiehmu ħaġa waħda mar-Regolamenti dwar il-Liċenzi għas-Sewqan
ta’ Vetturi bil-Mutur, hawn iżjed ’il quddiem imsejħa "ir-regolamenti
prinċipali". 

Jemenda t-Tielet 
Skeda li tinsab 
mar-regolamenti 
prinċipali.

2. It-tieni paragrafu taħt il-Kategorija A2 tat-Tielet Skeda li
tinsab mar-regolamenti prinċipali għandu jiġi sostitwit bil-paragrafu
ġdid li ġej:

"Jekk il-motorcycle jaħdem b’magna ta’ kombustjoni
interna, iċ-ċilindrata tal-mutur għandha tkun ta’ mill-inqas 250
cm3". 

Jemenda l-
Ħames Skeda li 
tinsab mar-
regolamenti 
prinċipali.

3. Fit-tieni paragrafu tal-paragrafu (b) tal-partita 1 tal-
Ħames Skeda li tinsab mar-regolamenti prinċipali, il-kliem
"vetturi bi trasmissjoni awtomatika." għandhom jiġu sostitwiti
bil-kliem "vetturi bi trasmissjoni awtomatika:" u minnufih wara
għandu jiżdied il-proviso ġdid li ġej:

"Iżda ebda restrizzjoni m’għandha tiġi reġsitrata fil-
liċenzja tas-sewqan ta’ applikant li jkun għamel it-test ta’ ħiliet u
komportament b’vettura bi trasmissjoni awtomatika għall-vettura
ta’ kategorija BE, C, CE, C1, C1E, D, DE, D1 jew D1E meta l-
applikant diġa jkollu liċenzja tas-sewqan miksuba b’vettura bi
trasmissjoni manwali f’tal-inqas waħda mis-segwenti kategoriji:
B, BE, C, CE, C1, C1E, D, DE, D1 jew D1E, u jkun għamel l-
azzjonijiet kollha applikabbli għal kwanlunkwe vettura

irrispettivament mill-mod ta’ trasmissjoni tagħha matul it-test ta’
ħiliet u komportament.". 

Jemenda l-
Erbatax-il Skeda 
li tinsab mar-
regolamenti 
prinċipali.

4. Fl-Erbatax-il Skeda li tinsab mar-regolamenti prinċipali,
minnufih taħt il-kelma "Awstralja" għandhom jiżdiedu l-kliem
"Emirati Għarab Magħquda.".

